
Мордовиядә йөрәккә яңача операция ясаганнар

Мордовия республикасы үзәк клиник хастаханәсендә беренче тапкыр иң яңа хирургия,
азинвазив методикаларның берсе – ротаблацион атероэктомия буенча операция
үткәрелә. Хастаханә табиблары өчен мастер - классны әлеге методиканы
булдыручыларның берсе, тәҗрибәле кардиохирург Антон Стаферов, бүлек мөдире -
Россия Федераль медицина ярдәме һәм медицина технологияләренең
махсуслаштырылган төрләре Федераль фәнни - клиник үзәгенең рентгенэндоваскуляр
диагностика һәм дәвалау буенча табибы үткәргән. Мордовия РЦКБ диварларында Антон
Валерьевич берничә пациентка операция ясаган, Мордовия хирурглары ярдәм иткән.     
- Ротацион атерэктомия - бик прогрессив, тромбоз белән авыручыларны дәвалауның яңа
ысулы, - дип аңлата МРЦКБ баш табибы Сергей Ладяев. - Бүгенге көнгә кадәр аларга
Федераль медицина үзәкләрендә генә ярдәм итә алганнар, кыйммәтле вакыт югалган.
Хәзер без бу дәвалау ысулын гамәлгә кертергә әзер, бу медицина ярдәме күрсәтүнең
сыйфатын яхшыртырга һәм бу категориядәге авырулар арасында үлемне киметергә
мөмкинлек бирәчәк. Моның өчен махсус җиһазлар сатып алу кирәк булачак. Методика
травматик түгел, бу пациентларны тиз төзәтергә ярдәм итә. Сүз уңаенда, ул Россиядә
нибары 40 клиникада кулланыла, һәм безнең хастаханә хәзер алар санына керә.
Антон Стаферов үзе билгеләп үткәнчә, яңа методика - коронар кан әйләнеше кискен
бозылулары булган иң «авыр» авыруларга ярдәм итүнең иң нәтиҗәле ысулы.
Операцияне үткәрү өчен махсус бур кулланыла, ешрак диаметры 1,5 мм, ул югары
тизлектә коронар артерияләрдә кальцинирланган бляшкаларны җимерә.
- Бу методиканы үзләштерү җиңел һәм ул һәр эре региональ кан тамырлары үзәгендә
кулланылырга тиеш, - ди доктор. - Бәлки, аңа кирәк булган пациентлар да аз булыр -
елына 30 кеше, әмма нәкъ менә ул аларга гомерләрен саклап калырга мөмкинлек бирер.
Шунысын да билгеләп үтәргә кирәк, операцияләр вакытында минем Мордовия
коллегаларым югары профессиональ дәрәҗәдә эшләделәр. Җиһазлану һәм җиһазлау
буенча Мордовия республикасы үзәк клиник хастаханәсе әйдәп баручы федераль
клиникаларга туры килә.
МРЦКБ диагностика һәм дәвалауның рентгенохирургия ысуллары бүлеге мөдире
Дмитрий Ошеров билгеләп үткәнчә, мастер-класс барышында 8 табиб укытылган, хәзер
алар авыруларга ярдәм итүнең югары технологияле ысулын үзләштергәннәр.

